
	1.
	ՀՀ առողջապահության նախարարություն
17.03.2017թ. 

№ ԼԱ/3117-17
գրություն
	1) նախագծի հավելված 1-ի 1-ին կետի 7-րդ ենթակետում նշված «օրգանական բնական նյութեր» արտահայտությունն առաջարկում է խմբագրել, քանի որ պարզ չէ, թե ինչ օրգանական նյութեր կարելի է կիրառել:
2) Նույն հավելվածի 1-ին կետի 8-րդ ենթակետում նշված «առավել արդյունավետ մեթոդների կիրառումը» արտահայտությունը առաջարկում է խմբագրել՝ թվարկելով համապատասխան մեթոդների անվանումները:
3) Նույն հավելվածի 1-ին կետի 10-րդ ենթակետում նշված «նախագծի համեմատ ռիսկերի նվազեցման միջոցառումների իրականացումը» արտահայտությունը անհասկանալի է:
4) Նույն հավելվածի 1-ին կետի 11-րդ ենթակետը առաջարկում է խմբագրել՝ «օբյեկտի» բառից առաջ ավելացնելով «անհրաժեշտության դեպքում» բառերը:

	Ընդունվել է:

Ընդունվել է:

Ընդունվել է:
Ընդունվել է:
	Նախագծի հավելված 1-ի 1-ին կետի 7-րդ ենթակետը
խմբագրվել է: 
Նախագծի հավելված 1-ի 1-ին կետի 8-րդ ենթակետը
խմբագրվել է:

Նախագծի հավելված 1-ի 1-ին կետի 10-րդ ենթակետը
խմբագրվել է:
Նախագծի հավելված 1-ի 1-ին կետի 11-րդ ենթակետը
խմբագրվել է:

	2.
	ՀՀ էներգետիկ ենթակառուցվածքների 

և բնական պաշարների նախարարություն 

17.03.2017թ. 

№01/29.1/1457-17
գրություն
	    Նախագծի 1-ին հավելվածում սահմանված չեն մասնավորապես՝ ՀՀ ընդերքի մասին օրենսգրքի 60.7 հոդվածի 1-ին մասի 3-րդ կետի համաձայն ընդերքօգտագործողների կողմից ընդերքօգտագործման թափոնների օբյեկտների կառավարման ժամանակ ընդերքօգտագործման թափոնների օբյեկտների գործունեության դիտանցման և ներքին հսկողության, իսկ անկայունության վերաբերյալ արդյունքների կամ ջրի կամ հողի աղտոտման, բուսական, կենդանական աշխարհին հասցվող վնասի դեպքում՝ անհապաղ միջոցառումների իրականացման համար պահանջվող տեխնիկական պահանջները և չափանիշները:

Որոշման նախագծի 2-րդ հավելվածում բացակայում են ընդերքօգտագործման թափոնների կառավարմանն ու վերամշակմանը վերաբերող դրույթներ: Համաձայն  ՀՀ ընդերքի մասին օրենսգրքի 60.2 հոդվածի 1-ին և 3-րդ մասերի պահանջների պետք է սահմանվեն ընդերքօգտագործման թափոնների կառավարման և վերամշակման պլաններով նախատեսաված կառավարմանը  և վերամշակմանը ներկայացվող տեխնիկական պահանջները և չափանիշները: 
	Չի ընդունվել, քանի որ նախագծի 1-ին հավելվածի  1-ին կետի 3-րդ ենթակետով արդեն նախատեսված է ընդերքօգտագործման թափոնների օբյեկտի մշտադիտարկմանը և հսկողությանը վերաբերող դրույթ, իսկ ինչ վերաբերում է անկայունության վերաբերյալ արդյունքների կամ ջրի կամ հողի աղտոտման, բուսական, կենդանական աշխարհին հասցվող վնասի դեպքում՝ անհապաղ միջոցառումների իրականացման պահանջներին, ապա այն պետք է նախատեսվի ընդերքօգտագործման թափոնների կառավարման պլանի բաղադրիչ մաս հանդիսացող՝ արտակարգ իրավիճակներում գործողությունների պլանով:
Չի ընդունվել, քանի որ կոնկրետ առաջարկ չի ներկայացվել:
Բացի այդ, ընդերքօգտագործման թափոնների, ինչպես նաև հարյուրավոր այլ տեսակի  թափոնների կառավարումը և վերամշակումն իրականացվում է <<Թափոնների մասին>> ՀՀ օրենքի համաձայն և նոր դրույթներ մշակելու կարիք չկա:
Վերամշակման ենթակա ընդերքօգտագործման թափոնները միևնույն ժամանակ հումք են հանդիսանում և դրանց ներկայացվող տեխնիկական պահանջները և չափանիշները նույնն են, ինչ որ վերամշակվող հանքանյութին  ներկայացվող պահանջները:
	

	3.
	ՀՀ ֆինանսների նախարարություն

23.03.2017թ. 

№01/83-5/5134-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	4.
	ՀՀ արտակարգ իրավիճակների նախարարություն 

20.03.2017թ. 

№1/02.2/2748-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	5.
	ՀՀ տարածքային
կառավարման
և զարգացման նախարարություն 

17.03.2017թ. 

№01/16.1/1618-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	6.
	ՀՀ տնտեսական զարգացման 

և ներդրումների նախարարություն
 22.03.2017թ. 

№05/11.2/2760-17
գրություն
	   Նախագծով սահմանվող թափոնների  օբյեկտների կառավարմանը ներկայացվող տեխնիկական պահանջները և չափանիշները (օրինակ` թափոնների քանակի նվազեցմանն ուղղված սկզբունքորեն նոր տեխնոլոգիական գործընթացների մշակում և ներդրում, նոր տեխնոլոգիական գործընթացի տեխնոլոգիական միավորների (փուլեր և սարքավորումներ) քանակության նվազեցում և այլն) նույնպես ներկայացված են բավականին ընդհանրական և պարզ չէ, թե ինչպես է հնարավոր լինելու պարզել, թե արդյոք թափոնների վերամշակումը իրականացվում է անհրաժեշտ ընթացակարգով, թե` ոչ: 

Հաշվի առնելով վերոգրյալը` կարծում ենք, որ չափորոշիչները և չափանիշները պետք է լինեն հնարավորինս հստակ և չափելի` հնարավորություն տալով գնահատել տնտեսավարողների կողմից վերջիններիս պահպանումը:

Միևնույն ժամանակ նախագծի N2 հավելվածի 4-րդ կետի 8-րդ ենթակետն առաջարկում ենք հանել, քանի որ՝ այն չի համապատասխանում 4-րդ կետի վերնագրի բովանդակությանը (սահմանում է պահանջներ ոչ թե հումքի ու նյութերի նկատմամբ, այլ մետաղագործական արտադրության տեխնոլագիաների նկատմամբ)։ 


	Չի ընդունվել, քանի որ կոնկրետ առաջարկ չի ներկայացվել: 
Բացի այդ, նախագիծը վերաբերվում է ընդերքօգտագործման թափոնների օբյեկտներին, այլ ոչ թե ընդերքօգտագործման թափոնների վերամշակման օբյեկտներին:
Ընդունվել է:


	Նախագծի N2 հավելվածի 4-րդ կետի 8-րդ ենթակետը հանվել է:

	7.
	ՀՀ արդարադատության նախարարություն 

11.04.2017թ. 

№01/14/5740-17

գրություն

	      1. Նախագծի նախաբանում որպես իրավական ակտի ընդունման հիմք նշված է Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 18-րդ կետը: Այս կապակցությամբ հարկ է նկատի ունենալ, որ 2016 թվականի հոկտեմբերի 18-ի թիվ ՀՕ-161-Ն ՀՀ օրենքի համաձայն ՀՀ ընդերքի մասին օրենսգրքում լրացումներ և փոփոխություններ են կատարվել, մասնավորապես՝     15-րդ հոդվածի 2-րդ մասը լրացվել է 15-23-րդ կետերով, որոնք ուժի մեջ են մտնելու 2017 թվականի մայիսի 4-ին, մինչդեռ նախագծի 2-րդ կետում նախատեսվում է, որ որոշումն ուժի մեջ է մտնում պաշտոնական հրապարակմանը հաջորդող տասներորդ օրը: Ելնելով վերոնշյալից նախագծի ուժի մեջ մտնելու ժամկետն անհրաժեշտ  է սահմանել 2017 թվականի մայիսի 4-ը:
     2. Նախագծի 1-ին կետի 1-ին ենթակետով նախատեսվող հավելվածի համաձայն սահմանվում են «Ընդերքօգտագործման թափոնների օբյեկտների կառավարմանը ներկայացվող տեխնիկական պահանջները և չափանիշները», մինչդեռ հավելվածի դրույթներում հիշյալ դրույթները ձևակերպված են ընդհանրական և հնարավոր չէ տարանջատել, թե որոնք են պահանջները, իսկ որոնք չափանիշները: Այդ առումով նշված դրույթներն անհրաժեշտ է տարանջատել՝ հստակ սահմանելով առանձին պահանջներ և առանձին չափանիշներ: Այս կապակցությամբ անհրաժեշտ է նկատի ունենալ հավելված 2-ի դրույթները, որոնք հստակ տարանջատում են տեխնիկական պահանջները և չափանիշները:


	Ընդունվել է:
Ընդունվել է:
	Նախագծի 2-րդ կետում կատարվել է համապատասխան փոփոխություն:

Նախագծի 1-ին կետի 1-ին ենթակետով նախատեսվող հավելվածում ընդերքօգտագործման թափոնների օբյեկտների կառավարմանը ներկայացվող տեխնիկական պահանջները և չափանիշները տարանջատվել են:


